


ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1․Իրավական ակտի ընդունման անհրաժեշտությունը. 
[bookmark: _Hlk210244334]Որոշման նախագծի ընդունումը պայմանավորված է Հայաստանի Հանրապետության և Եվրոպական ներդրումային բանկի միջև 16․07․2025թ․-ին          կնքված և 16․12․2025թ.-ից ուժի մեջ մտած «Հայաստան-Դիմակայուն Սյունիք» վարկային ծրագրի պահանջներից և հանդիսանում է պարտադիր պայման՝ ծրագրի հետագա ընթացքն ապահովելու համար:

2․Ընթացիկ իրավիճակը և խնդիրները.
Եվրոպական ներդրումային բանկի աջակցությամբ իրականացվող «Հայաստան-Դիմակայուն Սյունիք» վարկային ծրագրի շրջանակներում իրականացվելու  են առողջապահական և կրթական ոլորտներում վերակառուցման/նոր շենքերի կառուցման, ինչպես նաև ջրամատակարարման աշխատանքները,  որոնք ուղղված են ՀՀ Սյունիքի սոցիալ-տնտեսական վերականգնմանը և երկարաժամկետ դիմակայուն զարգացմանը։ Ծրագիրն իրականացվում է վարկային համաձայնագրի միջոցներով և ՀՀ պետական բյուջեից համաֆինանսավորմամբ: Մասնավորապես, Ծրագրի շրջանակներում նախատեսում է թվով 11 առողջապահական և 2 միջին մասնագիտական քոլեջների կառուցում/վերանորոգում: 
   ՀՀ կառավարության որոշման նախագծով առաջարկվում է՝
· ՀՀ առողջապահության նախարարության 1053/32008 միջոցառման վարկային միջոցներն նվազեցնել 567,498․3 հազար դրամով, իսկ համաֆինանսավորման միջոցները 141,874․6 հազար դրամով։
· ՀՀ կրթության, գիտության, մշակույթի և սպորտի նախարարության 1045/32005 միջոցառումը նվազեցնել 92,112․5 հազար դրամով մասնավորապես՝ «Սիսիանի պետական քոլեջ» ՊՈԱԿ, «Սյունիքի տարածաշրջանային պետական քոլեջ» ՊՈԱԿ տողերից։
·  ՀՀ տարածքային կառավարման և ենթակառուցվածքների նախարարության 1212/32002 միջոցառման  համաֆինանսավորման միջոցներն ավելացնել 117,552․2 հազար դրամով, իսկ վարկային միջոցները՝ 474,285․8 հազար դրամով,  թվով 11 առողջապահական և 2 միջին մասնագիտական քոլեջների կառուցում/վերանորոգում իրականցնելու նպատակով: Մասնավորապես՝ Գորայքի առողջության առաջնային պահպանման կենտրոնի (ԱԱՊԿ) կառուցում, Դարբասի առողջության կենտրոնի (ԱԿ) կառուցում, (Տաթև) Շինուհայրի առողջության առաջնային պահպանման կենտրոնի (ԱԱՊԿ) կառուցում, Խնձորեսկի առողջության առաջնային պահպանման կենտրոնի (ԱԱՊԿ) կառուցում, Վերիշենի բժշկական ամբուլատորիայի (ԲԱ) վերանորոգում, Նորաշենիկի  առողջության առաջնային պահպանման կենտրոնի (ԱԱՊԿ) վերանորոգում, Բռնակոթի առողջության առաջնային պահպանման կենտրոնի (ԱԱՊԿ) վերանորոգում, Կապանի բժշկական կենտրոնի պոլիկլինիկական մասնաշենքի կառուցում, Սյունիքի մարզային նյարդահոգեբուժական դիսպանսերի կառուցում, Գորիսի դատական բժշկության գիտագործնական կենտրոնի կառուցում, Կապանի դատական բժշկության գիտագործնական կենտրոնի կառուցում, Կապանի միջին մասնագիտական քոլեջի մասնաշենքի կառուցում, Սիսիանի միջին մասնագիտական քոլեջի մասնաշենքի կառուցում:
· Ծրագրով նախատեսված 11 առողջապահական հաստատությունների վերազինման, ինչպես նաև նախագծանախահաշվային փաստաթղթերի մշակման ծառայությունների ձեռքբերման նպատակով գնման ընթացակարգերի կազմակերպումն ու իրականացումը նախատեսվում է վերապահել ՀՀ առողջապահության նախարարության «Առողջապահական ծրագրերի իրականացման գրասենյակ» պետական հիմնարկին, որը կհանդիսանա նշված գործընթացների պատասխանատու իրականացնող ստորաբաժանումը։
· Վերազինման գործընթացի շրջանակում տեխնիկական առաջադրանքների մշակման, գնման գործընթացների կազմակերպման, սարքավորումների և ապրանքների ընդունման, ստուգման ու հանձնման աշխատանքների իրականացումը լիազորել ՀՀ առողջապահության նախարարության «Առողջապահական ծրագրերի իրականացման գրասենյակ» ՊՀ-ին,
· Նախագծանախահաշվային փաստաթղթերի մշակման ծառայությունների ձեռքբերման նպատակով տեխնիկական առաջադրանքի մշակման, գնման (մրցութային) գործընթացի կազմակերպման և իրականացման լիազորությունը վերապահել ՀՀ առողջապահության նախարարության «Առողջապահական ծրագրերի իրականացման գրասենյակ» ՊՀ-ին,
· ՀՀ կառավարության պահուստային ֆոնդ ուղղել  116,434․9 հազար դրամ։

3․Կարգավորման նպատակը և բնույթը. 
Եվրոպական ներդրումային բանկի աջակցությամբ իրականացվող «Հայաստան-Դիմակայուն Սյունիք» վարկային ծրագրի շրջանակներում առողջապահության և կրթության ոլորտներում 2026 թվականի համար նախատեսված հանրային շենքերի (պոլիկլինիկաներ, առողջության առաջնային պահպանման և ամբուլատոր բուժհաստատություններ) կառուցման և վերանորոգման, ինչպես նաև երկու միջին մասնագիտական քոլեջների նախագծանախահաշվային աշխատանքներն իրականացնելու նպատակով Ծրագիրն արտացոլել ՀՀ պետական բյուջեում և համապատասխան միջոցներ նախատեսել: 

          4․Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
 
5․Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի ՀՀ Սյունիքի մարզում  հանրային շենքերի (պոլիկլինիկաներ, առողջության առաջնային պահպանման և ամբուլատոր բուժհաստատություններ) և երկու միջին մասնագիտական քոլեջների կառուցման, վերանորոգման աշխատանքների ընթացքը և շարունակականությունը, ինչպես նաև վարկային համաձայնագրի շրջանակներում Հայաստանի Հանրապետության ստանձնած պարտավորությունների կատարումը։
6․Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
ՀՀ կառավարության որոշման ընդունման արդյունքում Հայաստանի Հանրապետության պետական բյուջեի ծախսերը և դեֆիցիտը կնվազեն 93,212․5 հազար դրամով, իսկ եկամուտներում փոփոխություն տեղի չի ունենա։ 
7․Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտություն

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

8․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի Կրթության, գիտության, մշակույթի և սպորտի նախարարություն բաժնի 8-րդ կետից՝ «Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություննեիր՝ ապահովել դրանց ամբողջական հագեցումը անհրաժեշտ գույքով և սարքավորումներով» և Առողջապահության նախարարություն բաժնի 28-րդ կետից՝ «Առողջապահական հաստատությունների արդիականացում»։





